Nafarroako Parlamentuko Mahaiak, 2017ko otsailaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Couso Chamarro jaunak aurkeztutako galdera, Nafarroako Elkarrizketa Sozialaren Kontseiluaren egungo eskumenak eta eginkizunak aldatzeko edo/eta bideratzeko neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 13an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Carlos Couso Chamarro jaunak, Legebiltzarreko Erregelamenduan xedatuaren babesean, honako galdera hau aurkezten du, Eskubide Sozialetako kontseilariak Osoko Bilkuran ahoz erantzun dezan.

Nafarroako Gobernuak zer neurri ezarri nahi ditu Nafarroako Elkarrizketa Sozialaren Kontseiluaren egungo eskumenak eta eginkizunak aldatzeko edo beste organo anitzago batera, zeinetan ukitutako alde guztiak ordezkatuta egonen baitira, bideratzeko? Gobernuaren ustez, egokia al litzateke eskumen eta eginkizun horiek Nafarroako Ekonomia eta Gizarte Kontseiluari eskualdatzea eta hori arautzen duen legea aldatzea, horren organoetan enpresa, sindikatu eta gizarte zibilaren arloetako elkarte guztiak ordezkatuta egotea bermatzeko?

Iruñean, 2017ko otsailaren 9an

Foru parlamentaria: Carlos Couso Chamarro

